
ABSTRAK 

Kajian ini adalah untuk mengkaji kesan herbisid Hextar Paraquat 13 dan Powex ke atas 

kepelbagaian mikroorganisma tanah. Dua kepekatan digunakan bagi setiap herbisid iaitu 

pada kepekatan yang disyorkan (K 1) dan kepekatan ditingkatkan satu kali ganda daripada 

biasa digunakan dilapangan (K2). Data diperoleh melalui tiga persampelan iaitu pada hari 

pertama penyemburan (24 Januari 2007), satu minggu (31 Januari 2007) dan dua minggu 

(7 Februari 2007). Dua kaedah yang digunakan dalam kajian ini iaitu pengkuituran, 

dilihat dari bilangan koloni, dan penggunaan mikroplat GN2 melalui penguraian karbon 

yang digunakan oleh mikroorganisma tanah. Pengurangan dari segi diversiti dan bilangan 

koloni ditunjukkan melalui pengkuituran. Akan tetapi, perbezaan dari segi kepekatan 

hanya ditunjukkan dari segi bilangan koloni sahaja. Penggunaan substrak karbon oleh 

mikroorganisma juga berkurang bagi mikroplat GN2. Hasil yang diperolehi ini 

menunjukkan babawa herbisid Paraquat dan Powex memberi kesan negatif kepada 

diversiti dan bilangan koloni mikroorganisma. Kepekatan herbisid yang berbeza juga 

menunjukkan kesan yang berbeza kepada mikroorganisma tanab. Pengaplikasian pestisid 

kepada tanah menunjukkan salah satu faktor pengurangan mikroorganisma tanah. 

Kata kunci: Mikroplat GN2, karbon, herbisid. 

IMPACTS TWO HERBICIDES ON SOIL MICROBIAL DIVERSITY 

ABSTRACT 

This research is carried out to determine the effects of Hextar Paraquat 13 and Powex 

herbicides on soil microbial diversity. The research is conducted in laboratory SST and 

two concentrations are used for each herbicide which is the recommended concentration 

that was generally used in agriculture and the Ix concentration higher than using in 

agriculture. The data is collected by three sampling first day after herbicide application 

(27 January 2007), one week (31 January 2007) and two weeks later (7 February). Two 

methods are used in this research which are culturing, by looking at the richness of 

microorganism and microplate GN2 by utilization of carbon sources. The decrease in 

diversity and the richness of microorganism are showed by culturing. The difference 

between two concentrations is only showed by the richness of microorganism. Utilization 

of carbon subtracts by microorganisms also decrease in microplate GN2. This result 

showed that Hextar Paraquat 13 and Powex herbicides have a significant effect on soil 

microbial diversity. 

Keywords: Micropate GN2, carbon, herbicide 

BAB1 

PENDAHULUAN 

1.1 Pengenalan 

Pertanian merupakan aktiviti yang telah berkembang sejak 11,000 tabun dahulu. Setelah 

bermulanya Revolusi Perindustrian pada tabun 1600, penggunaan mesin mula 

dipraktikkan oleh petani-petani untuk proses bercucuk tanam dan menuai dan ini 

menyebabkan berlakunya peningkatan pengeluaran makanan secara drastik (Chrispeels 

dan Sadava, 1994). 

Aktiviti pertanian juga merupakan salah satu aktiviti yang penting bagi negara 

yang membangun seperti negara kita, Malaysia, yang menyumbang kepada sektor 

ekonomi negara. Negeri Sabah merupakan salah satu pengeluar utama sayur-sayuran di 

Malaysia. Industri sayuran di Sabah secara keseluruhannya disumbangkan oleh peladang 

kecil-kecilan dan besar-besaran. Terdapat dua jenis sayuran yang diusahakan iaitu 

sayuran daun dan sayuran buah. Antara jenis sayuran daun yang ditanam ialah bayam, 

celrur matUs, <:laun bawang, kailan, kangkung, kobis bulat, salad, sawi bunga, sawi putih, 

sawi pahit dan sawi Jepun. Manakala, jenis sayuran buah pula ialah bendi~ cili merah, 

kacang buncis, kacang panjang, peria, petola, timun, terung dan tomato (Jabatan Pertanian, 

2004) 

Peningkatan dalam sektor pertanian seterusnya membawa peningkatan kepada 

industri pestisid, yang mana ia digunakan sebagai kawalan serangga. Penggunaan pestisid 

ini juga dapat meningkatkan penghasilan dan produktiviti bagi tanaman (Locke & 

Zablotowicz, 2004). Penggunaan bahan kirnia pestisid sebagai kawalan haiwan perosak 

seperti rumpai, serangga, rodensia, nematoda, fungi dan bakteria telah digunakan sejak 

akhir kurun ke 19, apabila semburan Bordeaux digunakan buat pertama kalinya oleh 

Millardet sebagai fungi sid untuk mengawal kulapuk pada anggur. Perkembangan dan 

penggunaan pestisid ini menjadi semakin meluas sebagaimana meningkatnya teknologi 

penggunaan dan penghasilan, dan seterusnya menyebabkan ia menjadi satu bahan yang 

penting untuk sumber pengurusan (Locke & Zablotowicz, 2004). 

Namun begitu, peningkatan penggunaan pestisid juga menimbulkan banyak 

persoalan yang berkaitan kesannya terhadap kesihatan manusia dan persekitaran. Masalah 

melibatkan pestisid telah timbul, di mana ia boleh menyebabkan pencemaran udara, tanah, 

dan sumber air, gangguan terhadap rantaian makanan dan keseimbangan ekosistem. 

Kesannya terhadap persekitaran mungkin disebabkan oleh sukatan yang digunakan adalab 

terlalu tinggi daripada yang disyorkan, berlaku tumpaban ataupun asaInya telah lama 

berada di dalam tanab (Locke & Zablotowicz, 2004). Jadi, penilaian kualiti tanab bagi 

pertanian yang melibatkan hubungan di antara pestisid dengan tanab dan kehidupan 

dalam tanah patut diketahui kerana tanah merupakan sumber pertanian yang amat penting. 

Oleh itu, kajian mengenai impak-impak pestisid terhadap kepelbagaian mikroorganisma 

tanah perlulah dilakukan. 

Namun, kajian mengenai impak-impak pestisid terhadap diversiti mikrob tanah ini 

adalah jarang dilakukan di negara kita, khususnya di negeri Sabah. Di Sabah, Kundasang 

merupakan salah satu tempat petanian yang sesuai untuk mengendalikan kaj ian ini kerana 

penggunaan pestisidnya yang sangat meluas. Pestisid yang paling popular digunakan di 

Kundasang ialah jenis organofosfat (Kamaruddin et al., 1995) dan kebanyakannya 

tergolong dalam kumpulan insektisid. 

Secara umumnya, penggunaan organofosfat dalam bidang pertanian telah 

meningkat menggantikan organoklorin. Ini disebabkan oleh keberkesanannya tinggi dan 

jangka masanya dalam persekitaran adalah singkat. Ia hanya wujud dalam tanah untuk 

tempoh beberapa rninggu sahaja (Kamaruddin et. ai, 1995). Terdapat kajian dilakukan 

oleh fbekwe et al. (2001) dan Gomez et al. (1999) mengenai irnpak pestisid methyl 

bromida (MeBr) terhadap mikroorganisma tanah dan hasil daripada kajian tersebut, 

mereka mendapati pestisid ini boleh mendatangkan kesan negatif kepada populasi 

mikroorganisma tanah ini iaitu boleh mengurangkan populasi mikroorganisma. 

1.2 Objektif 

Kajian iill dilakukan utuk mengetahui impak pestisid terhadap diversiti mikroorganisma 

tanah iaitu dengan; 

1. Mengkaji perbandingan di antara jumlah koloni mikroorganisma bagi tanah yang 

menggunakan pestisid Hextar Paraquat 13 dan Powex dengan tanah tanpa pestisid. 

2. Menentukan perbezaan di antara dua kepekatan herbisid Hextar Paraquat 13 dan 

Powex yang berbeza. 

1.3 Kepentingan Kajian 

Melalui kajian ini, kualiti tanah di kawasan kajian yang dikaji dapat diketahui. 

Sebenarnya, tanah yang subur bukan sahaja melibatkan penyediaan persekitaran 

fisiokimia yang baik untuk nutrisi dan perturnbuhan tumbuhan, tetapi juga persekitaran 

biotik yang baik untuk membolehkan tumbuhan menghalang penyakit. Tanah yang subur 

juga menggambarkan keseimbangan di antara komuniti mikrooganisma dan seterusnya, 

penyakit dapat dihindari (Alabouvette et al., 2004). Jadi, kepelbagaian mikroorganisma 

boleh dianggap sebagai petunjuk biologi bagi menentukan kualiti tanah. Daripada kajian 

ini juga, kepekatan herbisid yang optimum yang sesuai untuk pertanian, di mana tidak 

mengancam diversiti mikroorganisma tanah dapat diketahui. 

1.4 Skop Kajian 

Kajian ini hanya dilakukan di makmal dan dua jenis herbisid digunakan iaitu Hextar 

Paraquat dan Powex. Pengukuran diversiti rnikroorganisma tanah hanya menggunakan 

kaedah pengkulturan dan BIOLOG sahaja. 

BAB2 

ULASANPERPUSTAKAAN 

2.1 Diversiti Mikroorganisma Tanah 

Tanah merupakan mikrohabitat yang kompleks dan dinamik. Populasi mikrooganisma 

tanah adalah pelbagai. Satu gram tanah mengandungi lebih daripada bilion 

mikroorganisma yang kemungkinannya terdiri daripada ribuan spesies yang berlainan 

(Torsvik & 0vreas, 2002). Kepelbagaian mikroorganisma melibatkan kepelbagaian 

genetik, iaitu jumlah dan taburan maklumat genetik dalam spesies mikrob; kepelbagaian 

spesies bakteria dan kulat dalam komuniti mikroorganisma dan kepelbagaian ekologi, 

iaitu variasi dalam struktur komuniti, interaksi yang kompleks, bilangan aras trofik, dan 

bilangan kumpulan berfungsi (Nannipieri et al., 2003). Mikoorganisma ini dapat 

diketegorikan kepada lima kumpulan besar taksonomi iaitu alga, bakteria, fungi , protozoa 

dan virus (Hurst, 1997). Menurut Alabouvette et al., (2004) pula, biomass mikrob tanah 

bukan sahaja diseliputi oleh bakteria dan kulat, tetapi juga protozoa, alga, nematoda dan 

mikroantropoda. Bakteria dan kulat merupakan komponen besar biomas mikrooganisma, 

tetapi kiraan biomasnya meliputi pelbagai. Mikroorganisma tanah boleh dikategorikan 

kepada dua jenis iaitu boleh dikultur dan tidak boleh dikultur. Kira-kira 1% populasi 

bakteria tanah boleh dikulturkan melalui teknik di makmal manakala, sekurang-

kurangnya 99% bakteria yang boleh dilihat menerusi mikroskop tidak dapat dikulturkan 

(Jennifer et aZ. , 2004). 

Terdapat dua strategi dalam mengkaji mikroorganisma tanah ini iaitu dari segi 

kepelbagaiannya dan juga komuniti mikroorganisma. Kepelbagaian dilihat dari segi 

jumlah yang berlainan jenis atau spesies yang tinggal dalam satu habitat. Manakala, 

komuniti struktur melibatkan maklumat kuantitatif pada sejumlah individu yang 

berlainan kumpulan fisiologinya Kajian kepelbagaian dapat memperolehi maklumat 

tentang jenis mikroorganisma yang hadir, tetapi tidak mendedahkan mengenai 

kepentingan mikroorganisma tersebut di dalam tanah dan juga peranan mereka. Kajian 

mengenai struktur komuniti pula, adalah untuk sebab metodologi dan lebih tertumpu 

terhadap beberapa spesies yang lebih banyak dan spesies tertentu sahaja (Liesack et al., 

1997). 

2.2 Fungsi-Fungsi Mikroorganisma Tanab 

Aktiviti mikroorganisma merupakan satu istilah untuk menunjukkan lingkungan aktiviti 

meluas yang dilakukan oleh mikroorganisma dalam tanah iaitu, bukan sahaja melibatkan 

aktiviti biologi yang bukan sahaja merangsang aktiviti-aktiviti mikroorganisma, tetapi 

juga organisma lain dalam tanah, termasuklah akar tumbuhan (Nannipieri et al. , 2003). 

Kajian menunjukkan terdapat mikroorganisma yang terlibat dengan kitaran karbon dan 

nitrogen. 

Menurut Buckley dan Schmidt (2002), proses nitrifikasi dan dinitriftkasi 

dipengaruhi oleh perubahan komposisi komuniti mikrooganisma dalam tanah. Bakteria 

autotrofik pengoksidaan ammonia seperti Nitrosomonas bertanggungjawab dalam 

langkah awal dalam penukaran ammonia (komponen baja) kepada nitrat dalam kitar 

nitrogen. Komposisi mikroorganisma dinitrifikasi juga boleh mempengaruhi jumlah 

dinitrifikasi dan nisbah nitrus oksida kepada gas nitrogen yang dihasilkan oleh tanah. 

Tambahan pula, mikrooganisma ini juga boleh mempengaruhi kesan perubahan pH tanah 

dan kandungan oksigen dalam proses dinitrifikasi. 

Tortora et al. (2004) menyatakan bahawa dalam kitaran karbon, bakteria dan kulat 

memainkan peranan yang penting dalam penguraian bahan organik. Dalam proses 

penguraian ini, bahan organik tersebut akan dioksidakan dan gas karbon dioksida 

dikembalikan semula dalam kitaran. 

Selain itu, terdapat komuniti mikrooganisma yang mengawal kitaran dan nutrien 

tanah yang tersedia ada, dan seterusnya boleh mempengaruhi komposisi dan struktur 

komuniti tumbuhan, contoh mikroorganisma pengikat nitrogen. Kebanyakan 

mikrooganisma ini melakukan hubungan simbiotik dengan tumbuhan dan seterusnya, 

menyumbang kepentingan nutrisi dan produktivi kepada tumbuhan tersebut. Simbiosis 

pengikatan nitrogen ini adalah melibatkan mikroorganisma dengan akar tumbuhan 

(Buckley & Schmidt, 2002). Akar tumbuhan ini menyediakan keadaan anaerobik dan 

nutrisi untuk mikroorganisma, manakala mikrooganisma ini akan mengikat nitrogen 

untuk bergabung dalam protein tumbuhan (Tortora et al., 2004). 

Menurut Matthews dan Alamy (2006), sumber genetik bagi mikroorganisma tanah 

boleh menyumbang kepada sumber antibiotik dalam bidang perubatan. Kebanyakan 

antibiotik diperolehi daripada mikroorganisma tanah yang boleh dikulturkan. Kajian 

daripada Gerard Wright, ahli biologi di Universiti McMaster, Ontario menunjukkan 

bahawa mikroorganisma tanah berkeupayaan untuk menghindar daripada serangan 

antibiotik. Setiap satu daripada 480 jenis Streptomyces yang Wright dapati daripada tanah, 

berupaya untuk terus hidup dalam tujuh atau lapan daripada 21 antibiotik yang hadir 

padanya (Matthews & Alamy, 2006). Ini menunjukkan mikroorganisma tanah bukan 

sahaja mempunyai fungsi terhadap tanah dan tumbuhan, tetapi juga menyumbang kepada 

bidang perubatan. 

